
ᒪᓕᒐᓕᐅᖅᑏᑦ ᐅᐸᒃᓯᒪᔪᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔪᐊᔾ ᕼᐃᒃᔅ, ᐊᖓᔪᖅᑳᖅ 

ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒦᓚ ᖃᒥᓐᖑᐊᖅ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ 

ᓚᐃᑦᓯᑑᓐ, ᐋᕐᓗᒃ ᒪᐃᓐ, ᒫᒡᒍᓚ ᓇᑲᓱᒃ, ᐊᖓᔪᖅᑳᖅ ᐸᑎᖅ ᓇᑦᓯᖅ, ᐃᒥᓕᐊᓐᓄ ᕿᓐᖑᖅ, ᐹᓪ ᖁᐊᓴ, ᐋᓚᓐ 

ᕋᒻᐴᑦ, ᓯᕗᓕᖅᑎ ᔫ ᓴᕕᑲᑖᖅ, ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ, ᖄᑕᓂ ᑕᐅᑐᓐᖏ. 

 

ᐃᒃᓯᕙᐅᑕᖅ (ᕋᒻᐴᑦ)(ᑐᓵᔨᑎᒍᑦ): ᐅᓪᓛᒃᑯᑦ, ᒪᓕᒐᓕᐅᖅᑏᑦ. ᑲᑎᒪᓂᖅ ᓯᕗᓕᖅᑎᓄᑦ ᑲᑎᒪᓂᑕᖃᕐᓂᖅ 

ᐱᒋᐊᖅᑎᑉᐸᕋ. 

 

ᖃᓄᐃᓐᖏᒃᑲᓗᐊᖅᐲᑦ?  

 

ᑲᑎᒪᔩᑦ ᐃᓚᖓᑦ: ᐄ. 

 

ᐃᒃᓯᕙᐅᑕᖅ (ᑐᓵᔩᑎᒍᑦ): ᖃᒥᑲᑕᑐᐃᓐᓇᕐᒪᑦ. ᑐᓵᔭᐅᒐᓗᐊᖅᐳᖔ? ᑐᓵᒍᓐᓇᖅᑐᑎᑦ, ᑭᓯᐊᓂ. . . ᑲᑎᒪᔩᑦ 

ᑐᓵᔪᓐᓇᖅᐸᑕ ᐱᒋᐊᕐᓂᐊᕋᒪ.  

 

ᓄᓇᕗᒥ ᓯᕗᓕᖅᑏᑦ ᑲᑎᒪᓂᖏᑦ ᐱᒋᐊᖅᑎᑉᐸᕋ.  

 

ᑐᒃᓯᐊᕐᓂᖅ 

 

ᑲᔪᓯᒋᐊᓚᐅᓐᖏᑦᑎᓐᓂ ᑲᑎᒪᔾᔪᑎᑦᑎᓐᓄᑦ, ᐊᐱᕆᕙᕋ ᒥᔅᑕ ᕿᓐᖑᖅ ᑐᒃᓯᐊᖁᓪᓗᒍ. ᒥᔅᑕ ᕿᓐᖑᖅ. 

 

>>ᑐᒃᓯᐊᖅᑐᑦ 

 

ᑲᑎᒪᔾᔪᑎᒃᓴᓂᒃ ᐊᖏᕐᓂᖅ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒪ ᐱᒋᐊᖅᑎᑦᑎᒋᐊᖃᕋᒪ ᓄᓇᕗᒥ ᓯᕗᓕᖅᑎᓕᕆᓂᕐᒥᒃ ᓂᕈᐊᕋᓱᑦᑎᓪᓗᑕ 

ᐅᖃᖅᑎᐅᓂᐊᖅᑐᒥᒃ ᒪᓕᒐᓕᐅᕐᕕᒻᒧᑦ.  

 

ᒪᓕᒐᓕᐅᖅᑎᓕᒫᑦ ᒪᓕᓐᓂᐊᖅᑕᔅᓯᓐᓂᒃ ᐱᓯᒪᔪᑦ ᓂᕈᐊᕋᓱᓐᓂᐊᕈᑎᒋᓂᐊᖅᑕᑦᑎᓐᓂᒃ. ᑖᒃᑯᐊ ᒪᓕᑦᑕᐅᓂᐊᖅᑐᐃᑦ 

ᐊᖏᖅᑕᐅᓯᒪᔪᐃᑦ ᒪᓕᒐᓕᐅᖅᑎᓕᒫᓄᑦ. 

 

ᐊᔾᔨᖓᓂᑦᑕᐅᖅ ᑲᑎᒪᔾᔪᑎᔅᓴᓂᒃ ᐅᓪᓗᒥ ᑲᑎᒪᔩᑦ ᐱᓯᒪᒻᒥᔪᐃᑦ. ᒪᓕᒐᓕᐅᖅᑏᑦ ᐊᖏᖅᐸᑦ ᑖᒃᑯᓂᖓ 

ᑲᑎᒪᔾᔪᑎᔅᓴᓂᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᓂᕈᐊᒐᒃᓴᓕᐅᕐᓂᖅ ᐅᖃᖅᑎᒃᓴᒧᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒪ ᒪᑐᐃᕐᓂᐊᕋᒃᑯ ᓂᕈᐊᕋᔅᓴᓕᐅᕈᒪᔪᖃᖅᑲᑦ ᐅᖃᖅᑎᒧᑦ.  

 

ᐃᖅᑲᐃᑎᒋᐊᕐᓗᒋᑦ ᑲᑎᒪᔩᑦ ᓂᕈᐊᒐᒃᓴᓕᐊᖑᒍᕕᑦ ᐊᖏᑲᐅᑎᒋᒋᐊᖃᖅᑐᑎᑦ ᐋᒡᒑᑲᐅᑎᒋᓗᑎᓪᓘᓐᓃᑦ.  

 

ᓂᕈᐊᒐᒃᓴᓕᐅᖅᑐᖃᕈᒪᕚ? ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐸᐅᓗᓯ ᕿᔪᒃᑖᖅ ᓂᕈᐊᒐᒃᓴᓐᖑᖅᑎᑉᐸᕋ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. ᒥᔅᑕ ᕿᔪᒃᑖᖅ, ᐊᖏᖅᐲᑦ? ᒥᔅᑕ ᕿᔪᒃᑖᖅ. 

 

ᕿᔪᒃᑖᖅ: ᒫᓐᓇ ᒪᒥᐊᓇᖅ ᐊᖏᓐᖏᓐᓇᒪ, ᐊᖏᕈᓐᓇᓐᖏᑲᓚᐅᖅᑐᖓ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᓐᖏᒻᒪᑦ ᓂᕈᐊᕋᒃᓴᐅᓂᕐᒥᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᕈᐊᕋᒃᓴᓕᐊᕆᔪᒪᕙᕋ ᐹᓪ ᖁᐊᓴ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖁᐊᓴ, ᐊᖏᖅᐲᑦ? 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨ ᐊᖏᕐᒪᑦ ᓂᕈᐊᒐᒃᓴᓕᐊᖑᓂᕐᒥᓂᒃ. ᓂᕈᐊᒐᒃᓴᓕᐅᕐᓂᖅ? ᒥᔅᑕ 

ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐅᖅᓱᖅᑑᕐᒧᑦ ᒪᓕᒐᓕᐅᖅᑎ ᐊᐱᕆᕙᕋ ᐆᒃᑐᕐᓂᐊᕆᐊᒃᓵᓂᒃ. ᖁᔭᓐᓇᒦᒃ, 

ᐃᒃᓯᕙᐅᑕᓖᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕿᓐᖑᖅ. ᒥᔅᑕ ᐋᖁᐊᖅ, ᐊᖏᖅᐲᑦ ᓂᕈᐊᒐᒃᓴᓕᐊᖑᓂᕐᒥᒃ? 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᖏᖅᐳᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨ ᐊᖏᕐᒪᑦ ᓂᕈᐊᒐᒃᓴᓕᐊᖑᓂᕐᒥᓂᒃ. ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᓂᕈᐊᒐᒃᓴᓕᐊᕆᕙᕋ ᔪᐃᓕ ᖃᐃᕐᓂᖅ ᐅᖃᖅᑎᐅᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐃᕐᓂᖅ, ᐊᖏᖅᐲᑦ ᓂᕈᐊᒐᒃᓴᓕᐊᖑᓂᕐᒥᒃ? 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᑳᑎ. ᒫᓐᓇ ᐊᖏᕈᓐᓇᓐᖏᑲᓚᐅᖅᐳᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨ ᐊᖏᓐᖏᒻᒪᑦ ᓂᕈᐊᒐᒃᓴᓕᐊᖑᓂᕐᒥᒃ. ᓂᕈᐊᒐᒃᓴᓕᐅᕐᓂᖅ? 

ᓂᕈᐊᒐᒃᓴᓕᐊᖑᔪᖃᒃᑲᓐᓂᖅᐹ? ᐱᑕᖃᓐᖏᑉᐸᑦ ᓄᖅᑲᖓᑲᐃᓐᓇᕐᓂᐊᖅᐳᒍᑦ ᑖᒃᑯᐊ ᓂᕈᐊᖅᑐᖅᓯᐅᑏᑦ 

ᐊᑐᐃᓐᓇᕈᖅᑎᑕᐅᓂᐊᕐᒪᑕ, ᐊᒻᒪᓗ ᑲᑎᒪᔩᑦ ᐅᖓᓯᒃᑐᒨᓗᐊᖁᓇᒋᑦ; ᐊᑯᓂᐅᓗᐊᔾᔮᓐᖏᑦᑐᖅ. ᖁᔭᓐᓇᒦᒃ. 

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 9:05-ᒥ ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 9:10-ᒥ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᓪᓛᒃᑯᑦ. ᑲᑎᒪᒋᐊᒃᑲᓐᓂᕐᓂᐊᓕᕐᒥᒐᑦᑕ. ᓂᕈᐊᕈᑎᒃᓴᐃᑦ ᐱᔭᕇᖅᓯᒪᓕᕐᒪᑕ ᐊᒻᒪᓗ 

ᑖᒃᑯᐊ ᓂᕈᐊᕈᑎᒃᓴᐃᑦ ᑐᓂᐅᖅᑲᖅᑕᐅᑎᓪᓗᒋᑦ ᐃᖅᑲᓇᐃᔭᖅᑎᑦᑎᓐᓄᑦ, ᑲᑎᒪᔩᑦ ᑭᖑᓕᕇᑦᑕᕐᓗᑎᒃ 

ᓂᕈᐊᕐᕕᖕᒧᐊᖁᕙᒃᑲ ᐱᒋᐊᕈᑎᒋᓪᓗᒍ ᒥᔅ ᓇᑲᓱᒃ ᐊᒻᒪ ᒥᔅ ᑕᐅᑐᓐᖏ, ᑕᐅᓇᓐᖓᑦ ᐱᒋᐊᖅᐸᓪᓕᐊᓗᑎᒃ, ᑖᒃᑯᐊ 

ᐊᕘᓇ ᐅᖓᑖᒎᕐᓗᓯ ᐃᑦᓯᕙᐅᑕᒃᓯᖕᓄᑦ ᐅᑎᕐᓂᐊᖅᐳᓯ ᑭᖑᓕᕇᑦᑎᐊᕐᓗᓯ. ᖁᔭᓐᓇᒦᒃ. ᓂᕈᐊᕐᓂᖅ ᐱᒋᐊᓕᕐᓕ. 

 

ᖁᔭᓐᓇᒦᒃ. ᑕᐃᒪ ᓂᕈᐊᕈᑎᑦ ᑕᐃᒃᑯᐊ ᑕᑯᒃᓴᐅᓐᖏᑦᑐᒧᑦ ᓈᓴᖅᑕᐅᓂᐊᕐᒪᑕ ᐊᒻᒪᓗ ᓄᖅᑲᖓᑲᐃᓐᓇᐊᖅᑐᒍᑦ 

ᐱᒋᐊᒃᑲᓐᓂᕐᓗᑕᓗ ᓈᒻᒪᒃᓯᑉᐸᑦ. ᖁᔭᓐᓇᒦᒃ. 

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 9:13-ᒥ ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 9:18-ᒥ 

ᓂᕈᐊᕐᓂᖅ ᐅᖃᖅᑎᒃᓴᒥᒃ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑲᑎᒪᔩᑦ. ᑲᑎᒪᓂᖅ ᐱᒋᐊᒃᑲᓐᓂᕐᓂᐊᓕᕐᒪᑦ. ᑕᐃᒪ ᐅᖃᐅᑎᒋᐊᕈᒪᕙᒃᑲ 

ᑲᑎᒪᔩᑦ ᒥᔅᑕ ᐹᓪ ᐅᑲᓕᖅ ᓂᕈᐊᖅᑕᐅᓯᒪᒻᒪᑦ. . . . 

 

>>ᐃᓪᓚᖅᑐᑦ 

 

>>ᐸᑦᑕᑐᖅᑐᑦ 

 

ᒪᒥᐊᓇᖅ. ᒪᒥᐊᓇᕐᔪᐊᕌᓗᒃ. ᒥᔅᑕ ᐹᓪ ᖁᐊᓴ ᓂᕈᐊᖅᑕᐅᓯᒪᕗᖅ ᐅᖃᖅᑎᐅᓂᐊᖅᖢᓂ ᓄᓇᕗᑦ ᒪᓕᒐᓕᐅᕐᕕᐊᓂ. 

 

>>ᐸᑦᑕᑐᖅᑐᑦ 

 

ᒪᒥᐊᓇᕐᔪᐊᕌᓗᒃ. ᖃᓄᐃᒻᒪᒃᑭᐊᖅ ᑕᐃᒪᐃᓕᖅᑲᐅᕗᖓ. 

 

ᑕᐃᒪᓕ ᐱᖁᔨᕗᖔᖁᔨᓕᖅᐳᖓ ᓱᕋᑦᑎᔭᐅᖁᓪᓗᒋᑦ ᓂᕈᐊᕈᑏᑦ. ᒥᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᖅᑎᑦᑎᕗᖓ ᓂᕈᐊᕈᑎᕕᓃᑦ 

ᓱᕋᑦᑎᖅᑕᐅᖁᓪᓗᒋᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐋᖅᑭᐅᒪᓚᐅᕆᑦᑎ. 

 

ᖁᔭᓐᓇᒦᒃ. ᒥᔅᑕ ᓇᑦᓯᖅ ᐱᖁᔨᕗᖔᓕᐅᖅᐳᖅ ᑖᒃᑯᐊ ᓂᕈᐊᕈᑎᕕᓃᑦ ᓱᕋᑦᑎᖅᑕᐅᖁᓪᓗᒋᑦ ᐊᒻᒪᓗ 

ᐱᖁᔨᕗᖔᕈᑎ ᑲᑎᒪᕐᔪᐊᒃᑲᓐᓂᓕᕈᑦᑕ 1:30−ᒥ ᑖᓐᓇ ᐅᖃᖅᑎ ᓇᓗᓇᐃᖅᑕᐅᓂᐊᖅᑐᖅ.  

 

ᑲᑎᒪᓂᖅ ᑕᓚᕖᓴᒃᑯᑦ ᓴᖅᑭᔮᖅᑎᑕᐅᓂᐊᕐᒪᑦ ᓄᓇᕘᓕᒫᒥ, ᓄᓇᕗᒻᒥᐅᓕᒫᑦ ᑕᐅᑐᖁᕙᕗᑦ. 

 

ᐃᖅᑲᐃᑎᑦᑎᒋᐊᒃᑲᓐᓂᕈᒪᓪᓗᖓ ᑲᑎᒪᔨᕋᓛᑦ ᒪᓕᒐᓕᕆᓂᕐᒧᑦ ᑲᑎᒪᓂᐊᕐᒪᑕ ᓇᓅᑉ ᑲᑎᒪᕕᖓᓂ 10:00-

ᒧᐊᖅᐸᑦ ᐅᓪᓛᖅ.  

 

ᑖᓐᓇ ᓄᖅᑲᖅᐳᖅ ᓯᕗᓕᖅᑎᓂᒃ ᑲᑎᒪᔾᔪᑎᖃᕐᓂᖅ. ᖁᔭᓐᓇᒦᒃ. 

 

>>ᑲᑎᒪᓂᖅ ᓄᖅᑲᖅᑐᖅ 9:20-ᒥ 

 

 

 

 

 


